
Cnatan-mòr pandamach: A bhith ullaichte –            Slighe Ionnsachaidh




Ro-ràdh

Tha an t-slighe ionnsachaidh seo mar aon de shreath a tha air an dealbhadh mar thaic do ionnsachadh agus teagasg foghlam èiginn is fulangais. Tha an t-slighe ionnsachaidh àraidh seo a’ coimhead ri mar as còir dhuinn a bhith ullaichte mu choinneamh briseadh a-mach air cnatan-mòr pandamach.  

Le bhith a’ cleachdadh measgachadh de stòrasan, bidh luchd-ionnsachaidh a’ beachdachadh air ceumannan practaigeach airson dèiligeadh ri briseadh a-mach air cnatan-mòr pandamach. Tha an t-slighe ionnsachaidh seo cuideachd a’ toirt mholaidhean seachad airson ghnìomhan a dh’àraicheas leasachadh air fulangas coimhearsnachd ann an daoine òga. 

Tha cuideachadh luchd-ionnsachaidh gu cnatan-mòr pandamach a thuigsinn a’ cur taic ri lìbhrigeadh air prìomh raointean curraicealaim mar iadsan a tha nan ‘dleastanasan do na h-uile’, mar eisimpleir slàinte agus sunnd, a thuilleadh orrasan a tha sònraichte do raointean cuspaireil mar chuspairean sòisealta. Tha cothroman ann cuideachd airson planadh is measadh eadar-chuspaireil. 

Tha eòlasan ionnsachaidh san t-slighe ionnsachaidh seo a’ còmhdach: 

· Cnatan-mòr pandamach: A bhith ullaichte

Eòlas ro-làimh

Tha cuid de na gnìomhan san t-slighe ionnsachaidh seo adhartach agus a’ togail air eòlasan is builean nas tràithe. Ach chan eil feum air eòlas ro-làimh mu bhith ullaichte airson cnatan-mòr pandamach no foghlam fulangais mus gabhar an t-slighe ionnsachaidh seo os làimh. Tha i air a dealbhadh cuideachd gu bhith modalach gus an urrainn do luchd-cleachdaidh roghainn is taghadh a dhèanamh air na gnìomhan as iomchaidhe do am feumalachdan. 

Tha molaidhean ann airson ghnìomhan a dh’àraicheas leasachadh air fulangas coimhearsnachd ann an daoine òga.  

Eòlasan agus Builean

HWB

· Tha mi ag ionnsachadh cunnart a mheasadh agus a làimhseachadh, mi fhìn agus càch a dhìon, agus comas air cron a lùghdachadh nuair a ghabhas sin a dhèanamh. HWB 0-16a – HWB 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 0-17a – HWB 4-17a

Litearrachd

· Mar a bhios mi ag èisteachd agus a’ coimhead, tha mi ag ionnsachadh notaichean a ghabhail fo chinn shònraichte agus iad sin a chleachdadh gus na dh’èist mi agus na choimhead mi a thuigsinn agus teacsaichean ùra a chruthachadh. LIT 1-05a (also LIT 2-05a – 4-05a)

Cuspairean Sòisealta

· An dèidh beachdachadh air freagairtean do chùis èiginn eadar-nàiseanta o chionn ghoirid, is urrainn dhomh cur ri deasbad mu èifeachdas nam freagairtean. SOC 3-19b

Saidheans

· Tha mi air rannsachadh mar a tha a’ bhodhaig ga dìon fhèin an aghaidh galair agus is urrainn dhomh cunntas a thoirt air mar a tha comas aig banachdachan dìon a sholarachadh. SCN 3-13c

· Tha eòlas agam air comharran cuid de na galaran coitcheann a tha air an adhbharachadh le bitheagan. Is urrainn dhomh a mhìneachadh mar a tha iad gan sgaoileadh agus deasbad air mar a tha cuid de mhodhan casg agus dèiligidh ri galar, nam buannachd don chomann-shòisealta. SCN 1-13a

· Tha mi air àite teicneòlais ann an sgrùdadh slàinte a rannsachadh agus leasachadh air càileachd beatha.  SCN 3-12b

  Eòlas ionnsachaidh:

Cnatan-mòr pandamach: A bhith ullaichte  

Ro-ràdh

Gheibh luchd-ionnsachaidh tuigse do cheumannan slàinteachais pearsanta iomchaidh nuair a tha iad a’ dèiligeadh ri briseadh a-mach air cnatan-mòr agus dòighean a chomharrachadh san gabh iad sin a bhith air an giùlain taobh a-staigh na coimhearsnachd. Tro a leithid sin de mhodh-obrach, bhiodhte ag amas air cunnart galar-ghabhail ìsleachadh agus sgaoileadh às dèidh làimhe air a’ bhìoras.

Brosnachadh

Tha gnìomhan air an leasachadh a dh’aon ghnothaich mar thaic don eòlas ionnsachaidh seo, rim faotainn air làrach-lìn Deiseil airson Chùisean Èiginn (faic ‘Stòrasan feumail’). 

[bookmark: _GoBack]Amasan ionnsachaidh

· Ceumannan slàinteachais pearsanta iomchaidh a chomharrachadh agus a chur an gnìomh mar ullachadh do bhriseadh a-mach air cnatan-mòr.  
· A leithid sin de cheumannan a chonaltradh don choimhearsnachd gus cunnart sgaoilidh ìsleachadh.

Gnìomhan comasach

Bidh luchd-ionnsachaidh a’ cleachdadh nan stòrasan air an liostadh, airson: 

· na ro-chùraman a dh’fhaodas daoine a ghabhail, a chomharrachadh.  

· meòrachadh air a’ chuideachadh a dh’fhaodadh a bhith feumail seachad air meidigeach – a’ smaoineachadh air taic faireachail, comhairle mu ath-shlànachadh. 

· dòighean a dheasbad air a’ choimhearsnachd fhiosrachadh mu ghabhail na ro-chùraman sìmplidh sin. Faodaidh iad measadh a dhèanamh air na modhan a tha iad den bheachd as èifeachdaiche.  

Stòrasan feumail

Tha dùbhlan neach-ionnsachaidh ‘Cruthachadh làrach-lìn fiosrachaidh poblach’  ri fhaotainn airson a luchdachadh sìos bho làrach-lìn Deiseil airson Chùisean Èiginn. 

Tha ceistean meòrachail mar thaic do na bhidiothan a leanas rim faotainn bho làrach-lìn Deiseil airson Chùisean Èiginn.  

NHS: Casg cnatan-mòr (a’ gabhail a-steach bhidio ‘Glac e, bionaig e, marbh e’) -
https://www.nhs.uk/LiveWell/coldsandflu/Pages/Coldsandfluhome.aspx



Slatan soirbheachaidh

Faodaidh luchd-ionnsachaidh:

· tomhasan slàinteachais pearsanta iomchaidh a chomharrachadh 

· a leithid sin de thomhasan a mhìneachadh do chàch 

· diofar mhodhan conaltraidh taobh a-staigh an coimhearsnachd a mhìneachadh agus èifeachdas gach aon a mhion-sgrùdadh 

· an roghainn a thaobh am modh conaltraidh fhìreanachadh.
Fianais chomasach

Faodaidh luchd-ionnsachaidh:

· liosta-sgrùdaidh de ro-chùraman rin gabhail, a chruthachadh 

· am beachd-smuaintean a thaisbeanadh air an dòigh as fheàrr air an coimhearsnachdan fhiosrachadh

· iomairt conaltraidh a chruthachadh a tha freagarrach do bhuidheann sònraichte taobh a-staigh an coimhearsnachd 

Meòrachadh air ionnsachadh

· Dè na cnapan-starra a th’ ann a thaobh ìsleachadh air reataichean galar-ghabhail taobh a-staigh coimhearsnachd? 

· Dè na modhan conaltraidh as fheàrr a tha ag obair do dhiofar bhuidhnean taobh a-staigh na coimhearsnachd? Dh’fhaodadh luchd-ionnsachaidh beachdachadh air nithean mar aois, ruigsinneachd air teicneòlas, bacaidhean cànain, is eile.

· Dè na cùisean eaconamach agus sòisealta a tha ag èirigh bho pandamaig cnatan-mòr? 
Ga thoirt nas fhaide

Le bhith ag obair ann an com-pàirteachas le oifigich slàinte, dh’fhaodadh luchd-ionnsachaidh stòras fiosrachaidh a chruthachadh air a dhealbhadh gus a’ choimhearsnachd aca ullachadh airson briseadh a-mach de chnatan-mòr. Dh’fhaodadh anailis de èifeachdas a choileanadh agus leasachaidhean a mholadh. 

